
In badugn a Müstair - cun vista vers il Tirol dal Sid. FOTO DAVID TRUTTMANN

In pitschen pass per in uffant –  
in grond pass per il Grischun
Ier han tschintg giuvens inschigners tramess lur rachetas en tschiel. Quai ha marcà la fin per la classa actuala dal curs da MINT da la Scola auta spezialisada dal Grischun. Quels curs èn in 
program per promover tar uffants l’interess per tematicas tecnicas.

LISA PEERS DERMONT/FMR

Dapi il settember han sis uffants tranter 
8-10 onns s’entupads mintga mesemna 
suentermezdi a Cuira. En in curs da 
MINT (matematica, informatica, scien-
zias natiralas e tecnologia) a la Scola au-
ta spezialisada dal Grischun (SASGR) 
han ils «astronauts» dal futur bajegià lur 
rachetas. Quellas èn funcziunalas ed 
equipadas cun in propulsader sco era in 
paracrudader. Al pe dal Calanda, sin 
l’areal dal Rossboden, han ils uffants gì la 
pussaivladad questa mesemna da sezs tra-
metter lur rachetas vers il tschel. Cun in 
envidader a distanza èn els sa postads da 
la vart. Il «countdown» ha entschet e cun 

l’ultim «pip» han els smatgà il buttun. 
Ina racheta suenter l’autra è vegnida sa-
jettada vers tschiel. Ellas han prest cun-
tanschì in’autezza da 100 meters. Sper la 
racheta cun propulsader han ils uffants 
era bajegià ina che nizzegia aua ed in’au-
tra l’aria per la propulsiun. Per evitar col-
lisiuns cun aviuns han ils organisaturs 
annunzià l'occurrenza e dumandà ina lu-
bientscha dal militar, il possessur dal ter-
ren. 

Instrucziun supplementara – in 
concept per il futur?
La dumonda per curs da MINT cre-
scha ad in crescher en il Grischun. Per-
quai datti ussa schizunt la MINT Aca-
demy ch’è vegnida fundada l’onn 2018 
da la 08EINS AG e la Hamilton Pana-
duz, dus fatschentas privatas. Dapi lu-
ra è la purschida creschida e la SASGR, 
la Scola Chantunala a Cuira, il Lyceum 
Alpinum Zuoz e l’Uniun Löwenberg 

Surselva èn vegnids latiers sco partena-
ris. 

A la SASGR datti dapi dus onns in 
curs da MINT cun il tema «Construir 
ina racheta», nua ch’ils uffants s’entau-
pan mintgamai la mesemna suenter-
mezdi, durant in semester. 

Da la partida èn per gronda part 
 buobs, las mattatschas mancan. Tenor 
Mirco Seeli: «La quota da giuvnas è pli-
tost bassa. Forsa fissi da ponderar da-

vart in auter tema, in che fiss forsa pli 
interessant per mattas.» La finamira è 
dad in tgantar baud uffants per temati-
cas tecnicas.

Ina da las mammas preschentas sin il 
Rossboden questa mesemna, ha ditg: 
«Mes uffant ha lungurus en scola. Per-
quai hai jau guardà tge ch’i dat a Cuira. 
Atgnamain è mes uffant anc memia 
giuven. Ma igl n’è stà nagin problem 
dad annunziar el.» Louis Degiacomi, in 

dals participants, declera ses motivs 
uschè: «Jau leva chapir l’univers. In di 
vuless jau numnadamain lavurar per la 
NASA.» Era Curdin Zaugg da Cuira ha 
laschà plaschair: «Jau bajegias anc ina 
giada medemamain mia racheta. Jau 
hai mo faudà memia ferm il paracruda-
der.» Sia racheta è numnadamain cru-
dada giu senza vegnir frenada, damai 
ch’il paracrudada na s’ha betg avrì dal 
tut.

Ils tschintg buobs cun lur rachetas.  FOTOS LIVIA MAUERHOFER

Mirco Seeli prepara il start d’ina racheta cun il giuven inschegnier. 

«In di vuless jau  
numnadamain lavurar 
per la NASA.» 

Louis Degiacomi, 
ischnignier da rachetas

Propulsiun entras in sigl, uschea vegn la racheta sajettada en tschiel cun agid dad aria.

Ganz leise ohne ein Wort, 
gingst du für immer von uns fort.
Es ist so schwer dies zu verstehen.

Abschied

Marianne  
Decurtins-Lieberherr
24. Oktober 1944 – 13. Dezember 2021

Völlig unerwartet und in tiefer Trauer müssen wir Abschied nehmen. 
Du warst immer für alle da, sehr liebevoll und ein herzensguter Mensch. 
Wir werden dich sehr vermissen. 

Traueradresse: In stiller Trauer:
Franz Decurtins Franz Decurtins
Via Péra 1 Esther und Walter Baumann-Decurtins
7166 Trun mit Andreas, Michael und Patrik
 Claudia Bianchi-Decurtins mit Chiara

 Urs und Susi Lieberherr
 Lisa Wolfensberger-Decurtins
 Veva Decurtins

 Verwandte, Bekannte und Freunde

Die Urnenbeisetzung findet im engsten Familienkreis statt. Es werden keine Leidzirkulare 
versandt.


